
O
 vindeiro día 9 de xuño se-
remos chamados a votar. 
Nesta ocasión votaremos 

para elixir aos novos deputados que 
conformarán a asemblea xeral da 
Unión Europea (UE). 

O panorama que se nos presenta 
resulta bastante preocupante. Corren 
aires de que Europa vai ser “ocu-
pada” por forzas conservadoras que 
teñen por horizonte a consolidación dos 
grandes oligopolios; os que xa veñen con-
trolando a riqueza do mundo dende hai 
bastantes anos. 

No Estado Español aparecen varias forzas 
políticas que nos chaman a darlles o noso 
voto. Entre elas existen diferencias im-
portantes. Por unha banda temos aos so-
cialistas que tentan manterse no poder 
europeo acompañados por outras forzas 
socialdemócratas de distintos países da 
UE. De seguido atopamos aos conservadores 
que din estar en condicións de arrebatar o 
Poder do Parlamento Europeo para que 
non se meta coas súas políticas de explo-
tación e de contaminación do territorio. 
Son os que din NON ao ecoloxismo, NON á 
inmigración; NON ao control das grandes 
empresas que cada vez son máis grandes 
e cada vez pagan menos impostos, tal 
como xa indicabamos no noso editorial do 
pasado mes de maio. 

Pero hai un elemento novo que non 
podemos pasar por alto: a presencia de 
forzas populistas que van contra tódolos 
avances que ata hoxe se foron conseguindo, 
sobre todo no eido da descontaminación 
atmosférica, contra o uso esaxerados dos 
recursos hídricos, contra os avances en 
materia de dereitos humanos, etc, etc. 

Días atrás Pedro Sánchez, nunha das 
súas intervencións no Parlamento, fixo 
alusión ao contido dun libro que, curiosa-
mente, lin tempo atrás: “Cómo mueren las 
democracias”, dos autores Steven Levitsky 
e Daniel Ziblatt. Este libro da a voz de 
alarma sobre os partidos que, dende unha 
postura populista, chegan ao PODER. 

Para ilustrar as súas ideas sobre este 
peligro lévanos a recordar como chegaron 
ao Poder dos seus respectivos países figuras 
tan coñecidas como Mussolini ou Hitler. 

No apartado deste libro que se titula 
“Alianzas fatídicas” comeza cunha Fábula 
de Esopo: “El caballo, el ciervo y el 
cazador”, que non me resisto a ofrecerlles 
polo significativa que resulta para o tema 
que nos ocupa. 

“Un caballo decidió vengarse de un 
ciervo venado que le habia ofendido y 
emprendíó la persecución de su enemigo. 
Pronto se dio cuenta de que sólo no 
podría alcanzarlo y, entonces, pidió ayuda 
a un cazador. El cazador accedió, pero le 
dijo: 'si deseas dar caza al ciervo debes 
permitirme colocarte este hierro entre las 
mandíbulas, para poderte guiar con estas 
riendas, y dejar que te coloque esta silla 
sobre el lomo para poderte cabalgar estable 
mientras perseguimos al enemigo”. 

El caballo accedió a las condiciones y 
el cazador se apresuró a ensillarlo y em-
bridarlo. Luego, con la ayuda del cazador, 
el caballo no tardó en vencer al ciervo. 
Entonces le dijo al cazador: “Ahora apéate 
de mí y quítame esos arreos del hocico y 
el lomo”. “No tan rápido, amigo –respondió 
el cazador- Ahora te tengo tomado por la 
brida y las espuelas y prefiero quedarme 
contigo como regalo”. 

O 30 de outubro de 1922, Benito Mus-
solini chegou a Roma a bordo dun coche-
cama procedente de Milán porque o rei 
italiano tíñao convidado á capital para 
xurar o cargo de primeiro ministro e cons-
tituír un novo gabinete. 

Vestido cun traxe negro, unha camisa 
negra e un sombreiro tamén negro dirixiuse 
trunfante cara ao palacio real do Quirinal. 
En Roma existia desconcerto social. Bandas 
de fascistas rondaban polas rúas. Mussolini, 
consciente da forza do espectáculo, pre-
sentouse ante o rei e saludouno: “Señor, 
disculpe mi atuendo. Vengo del campo de 
batalla”. 

A realidade era outra. O groso dos “ca-
misas negras” de Mussolini chegaron a 
Roma logo de que o Rei convidara ao seu 
líder a convertirse en Primeiro Ministro. 
Restaurado o orden político co nomeamento 
de Mussolini e o socialismo en retroceso, 
o mercado bursátil disparouse polas nubes. 
Vellos estadistas aplaudiron e viron en 
Mussolini un aliado útil. Sen embargo, tal 
como a Fábula de Esopo, Italia non tardou 
en atoparse tomada por “las bridas y las 

espuelas”. 
Como chegou Adolf Hitler ao Poder? 

A súa capacidade para a insurrección 
quedara demostrada  co ataque noc-
turno a unha cervexería de Múnich 
onde un grupo dos seus partidarios 
armados con pistolas  se fixeron co 
control de varios edificios goberna-
mentais e unha cervecexería de Múnich 
onde se atopaban congregados fun-

cionarios bávaros. Por este feito pasou 9 
meses en prisión. Alí escribiu o seu testa-
mento persoal, “Mein Kampf (Mi lucha)” 
Logo desta situación, Hitler comprometeuse 
a chegar ao Poder pola vía electoral. 

O Goberno electo en marzo de 1930 
desmoronouse en plena Gran Depresión. 
Entón o Presidente aproveitou un artigo 
da Constitución que lle permitia nomear a 
cancilleres non eleitos. Asi chegou Hitler 
ao Poder  como candidato independente 
pero que contaba co apoio das masas e 
creían que podía controlar a situación. 

As experiencias italiana  e alemana 
exemplifican este tipo de “alianza fatídica” 
que acaba por elevar a figuras autoritarias 
ao Poder. 

O que pasou despois con estes perso-
naxes históricos dos últimos tempos xa é 
de sobra coñecido. 

Podemos estar en España e tamén a 
nivel europeo nunha situación semellante? 

Aquí coñecemos como partidos presun-
tamente democráticos blanquean conductas 
políticas que nada teñen que ver coa de-
mocracia representativa. Opcións políticas 
que insultan aos que son elixidos polas 
urnas e gobernan o País; que denuncian a 
chegada de inmigrantes porque din non 
son nacionais e polo tanto non teñen de-
reito á vida, que negan a violencia contra 
as mulleres, a defensa das fontes hídricas 
en perigo de extinción polo  uso abusivo 
das augas subterráneas, etc. etc. 

Nestes momentos asistimos a un bom-
bardeo informativo constante de medios 
de comunicación que traballan para os 
seus amos (grandes emporios industriais, 
grandes entidades bancarias, etc.) que 
teñen como finalidade aumentar a súa ri-
queza que logo utilizarán para controlar 
ás sociedades que non poden enfrontarse 
ao seu poderío de maneira ningunha. 

As vindeiras eleccións europeas non 
son algo intrascendente que vai celebrarse 
lonxe das nosas rúas, dos nosos pobos. O 
que alí se acorde e decida vai afectar as 
nosas vidas dunha maneira total e asoluta. 

Hoxe tódolos países membros da UE teñen 
as súas normas lexislativas dalgún xeito 
controladas polos acordos do Parlamento 
Europeo e pola Comisión Europea. Polo 
tanto temos que examinar con moito coi-
dado a papeleta que metamos na urna o 
vindeiro día 9 de xuño. Centremos a nosa 
atención naquelas forzas políticas que nos 
estean dicindo con claridade que é o que 
defenden; non teñamos a tentación de 
apoiar aos que non saben ben, a estas al-
turas, que van defender; opcións políticas 
que xa están armando coalicións de Poder 
sen preguntarse para que as van utilizar; 
só para controlarnos, dirixirnos. 

En España temos opcións politicas que 
nestes momentos nos ofrecen mensaxes 
ambiguos; non se atreven a dicir con cla-
ridade cal será o seu comportamento unha 
vez chegados aos órganos de Poder euro-
peos. 

A dereita baila a comba entre os fas-
cismos e os ultrafascismos. Úrsula von der 
Leyen, para poder continuar á fronte da 
Comisión, xa está lavandollela cara á 
fascista italiana Meloni. Feijóo tamén a 
aceptaría no seu grupo. Di que non é 
igual aos demais fascistas. Está claro que 
é mais guapa que Orbán pero non creo 
que a cercanía de Feijóo teña que ver coa 
beleza fisica senón coa sua filosofía política. 
Meloni permite en Italia as actividades de 
grupos de activistas contra o aborto, así 
como un control sobre os medios de co-
municación e da Televisión pública. O sin-
dicato de xornalistas iltaliano ven de de-
nunciar o asfixiante control dos partidos 
contra a RAI. 

En Galicia tamén nos xogamos moito. 
Ou temos unha voz forte que desenmascare 
a ALTRI ou dende Madrid e dende a Xunta 
son quen de contaminarnos o futuro e 
deixarnos sen as nosas rías e os nosos 
montes libres de contaminación. 

A liberalización dos nosos ríos de tantos 
encoros coas concesións caducadas pero 
que seguen enchendo os petos das multi-
nacionais, a liberación das nosas carreteras 
(léase AP-9) que nos ten custado un ollo 
da cara, a defensa das rías que son a nosa 
riqueza centenaria e que cada día se ve 
mais afectada por políticas agresivas, etc. 
etc. son valores que temos que defender e 
apoiar aos que sempre os defenderon con 
unllas e dentes. 

Non o esquenzan: o vindeiro día 9 para 
que poidamos erguer a copa dun bo viño 
albariño ou espadeiro. 

O
 Concello presentou a 
nova edición da festa do 
Corpus Christi para este 

2024, logo da apertura dos portais 
o 11 de maio. Unha edición que 
será a primeira coa distinción de 
Ben de Interese Cultural outor-
gado pola Xunta de Galicia, e que 
chega logo dos recoñecemento de 
Festa de Interese Internacional.  

O pregón foi a cargo de Rogelio 
Groba Otero o 25 de maio cunha 
actuación posterior da Orquesta 
de Cámara de Galicia. Dentro das 
actividades tamén se atopan a 
entrega de medallas do Corpus 
Christi e a ofrenda aos alfombristas 
e videomapping. 

Por outra banda, o Concello 
lanzou a primeira edición do con-
curso Balcóns Floridos, unha com-

petición na que se valorarán as 
distintas decoracións florais dos 
balcóns da vila para incentivar a 
decoración das vivendas e recibir 
ao Corpus Christi. O certame xorde 

como unha iniciativa coa que 
poder reforzar o lazo entre a veci-
ñanza e os espazos da vila me-
diante unha ornamentación acorde 
ás tradicións locais. 

O primeiro Corpus como Ben de 
Interese Cultural 

O
 BNG vén de cuestionar 
o contrato dunha al-
fombra por parte do go-

berno local para as escaleiras da 
Casa do Concello de Ponteareas, 
que se instalará nos vindeiros 
días e suporá un gasto superior 
aos 12.000 euros. 

“Mentres lles din a veciñanza 
e entidades que non teñen di-
ñeiro para apoiar as súas activi-
dades ou satisfacer as súas de-
mandas, continúan realizando 
gastos superfluos e destinan 
máis de 12.000 euros a unha 
alfombra de luxo para continuar 
primando os seus delirios de 
grandeza en vez das necesidades 
do municipio”, conclúe o BNG. 

Critican o gasto de 12.000€ 
para unha alfombra

O
 venres 17 de maio pre-
sentouse en Ponteareas 
o Ateneo Amado Garra. 

No acto se lle fixo una home-
naxe a Alejandro Viana e Pastor 
Candeira, ponteareáns republica-
nos responsábeis da atención hu-
manitaria e evacuación de mi-
lleiros de refuxiados republicanos 
en Francia entre 1939 e 1940. 

O presidente do Ateneo, Ro-
berto Mera, deu lectura ao ma-
nifesto de constitución da aso-
ciación. Tamén se lle explicou 
ao público polo miúdo, os fins e 
actividades que desenvolverá o 
Ateneo. 

Roberto Mera, como biógrafo 
de Alejandro Viana Esperón, re-
pasou a súa vida e traxectoria 
así como a de Pastor Candeira. 

Proxectáronse dous audiovi-
suais, producidos e realizados por 

Emilio Rodriguez Otero un sobre 
a vida dos dous homenaxeados e 
outro no que se lles deu voz a 
Viana e Candeira, mediante a in-
terpretación de fragmentos da 
súa correspondencia, memorias 
de exiliados e outros documentos. 

O violinista Gabriel Craciun ame-
nizou o acto. Ao remate do mesmo 
se sortearon cinco exemplares do 
libro “Alejandro Viana. Un galego 
á fronte do rescate dos refuxiados 
republicanos” entre as novas per-
soas asociadas ao Ateneo.

Presentación do Ateneo “Amado Garra” 

O
 Concello habilitará o 
espazo de coworking do 
CDE, Centro de Dinami-

zación Empresarial para os me-
dios de comunicación acredita-
dos como zona de descanso, 
punto de carga de equipos, con-
signa ou de envío de material. 
Tamén estará a disposición un 
espazo próximo a ese Centro 
para zona de aparcamento en 
Santa Ana. 

Para facilitar o labor xorna-

lístico existen nove torres de 
gravación en altura ás que se 
podera acceder unicamente con 
acreditación e un máximo de 4 
persoas a vez.  

Tomando en conta que as 
alfombras contan este ano cun 
valado en todo o seu perímetro 
ao que so poden acceder os al-
fombristas, o Concello prega 
non acceder aos recintos das 
alfombras para evitar que sexan 
afectadas. 

Zona de prensa para o Corpus 

O
 CN Ponteareas fíxose coa 
vitoria no campionato e 
o ascenso á División de 

Honra –xunto co CN Galaico de 
Pontevedra– logo de impoñerse 
nas probas da final da Liga Galega 
de Natacioón en 1ª división, dis-
putadas o 11 de maio na piscina 
do Complexo Deportivo Álvaro 
Pino de Ponteareas. 

Destacaron, a nivel individual, 
Sofía Carballo, que venceu nas 3 
probas de braza 50, 100 e 200; 
Iria Lemos, que se impuxo en 50 
Libre e 100 bolboreta; Carla Faro 
e Martín Carrera que venceron en 
200 e 400 estilos; Alba Ortiz, 
vencedora nos 200 bolboreta,m; 
Naiara Eijo, vencedora de 50, 100 
e 200 e Costas e Yoel González 
nas 200 costas. 

O club do Condado, que se im-

puxo en todas as substitucións 
femininas, non puido contar para 
esta cita con dous nadadores im-
portantes nas súas filas: Pablo 
Cabana, que cursa os seus estudos 
na Wingate University (Carolina 

do Norte) e Carla Carrón, con-
centrada en Andorra coa selección 
española xa que foi unha das in-
tegrantes que clasificaron á subs-
titución 4x200L feminino para os 
JJOO París 2024. 

CN Ponteareas ascende á  
Division de Honra  

O
 Concello presentou a 
campaña #Quereoteu-
mercado da Xunta de 

Galicia co obxectivo de apoiar 
aos comerciantes locais e con-
cienciar e impulsar as compras 
na vila por partes dos veciños e 
veciñas.  

O director xeral de Comercio 
e Consumo da Xunta de Galicia, 
Gabriel Alén Castro, visitou o 

mercado municipal acompañado 
pola alcaldesa Nava Castro, o 
concelleiro de Comercio, Ricardo 
González, o concelleiro Francisco 
Represas e as concelleiras Silvia 
Fernández e Raquel Plana, así 
como diversos representantes 
do sector. Durante o percorrido, 
proxectouse un novo vídeo pro-
mocional da concellería de Co-
mercio. 

Campaña 
#Quereoteumercado 

O
 BNG denuncia o estado de 
abandono no que o goberno 
de Ponteareas ten o parque 

infantil de Angoares, no barrio da 
Abilleira, que é o único da parroquia. 

Despois de que no mes de xullo 
ardera un elemento de xogo insta-
lado, o concello aínda non o repuxo 

o elemento nin sequera retirou o 
ferros do chan, o que supón un 
grave perigo para as crianzas. Ade-
mais, os elementos de xogo e os 
bancos están ocultos pola maleza, 
xa que durante o último ano o Con-
cello non desbrozou, tendo que 
facelo a veciñanza “avergoñada polo 

estado de abandono no que se ato-
paba”, segundo sinala a propia Co-
munidade de Montes nun escrito 
presentado no Concello. No mesmo 
tamén advirte ao goberno tripartito 
que no caso de continuar esta desidia 
porán fin á cesión ao Concello do 
terreo do parque.

O BNG denuncia o estado de abandono do parque infantil de Angoares

O
 Concello presentou a 
súa nova páxina web 
institucional como res-

posta á necesidade da cidadanía 
dun espazo dixital renovado, ac-
cesible e intuitivo, adaptado aos 
novos tempos. Así, os usuarios 
e as usuarias poderán estar in-

formados en todo momento do 
referente a trámites administra-
tivos, información institucional 
e demais acontecementos e no-
vas que suceden na vila a diario.  
O seu deseño e execución deste 
novo espazo web proceden de 
recursos propios do Concello.  

Nova web co foco  
na cidadanía 

T
ras comprobar in situ a 
problemática, a deputada 
polo BNG Cristina Fernán-

dez Davila rexistrou no Parla-
mento Galego unha iniciativa 
para dotar de seguridade viaria á 
estrada PO-403, que une Pontea-
reas con Salvaterra, en concreto 
ao tramo que atravesa Moreira.  

Este tramo carece de conexión 
peonil segura co centro da vila e 
concentra nun treito de 300 me-
tros até oito enlaces de entrada 
ou saída coa autovía A-52. Fer-
nández Davila tamén pediu me-
llorar a iluminación e sinalización. 

O BNG proporá no Parlamento 
Galego que o goberno da Xunta 
elabore un proxecto técnico que 

valore as distintas opcións a exe-
cutar para dar solución ás nece-
sidades de seguridade viaria.  

O BNG esixe seguridade viaria na 
parroquia de Moreira 

O
 5 de xuño se realizará o 
acto solemne de lectura 
do discurso de ingreso 

na Academia Andaluza de Ciencia 
Rexional do investigador e cola-
borador co noso xornal Francisco 

José Peña Castiñeira, e que ver-
sará sobre "Instituto de Acade-
mias de Andalucía".  O seu rela-
torio será contestado polo 
Académico de Número, Ilmo. Sr. 
D. Manuel Marchena Gómez. 

O ponteareán Francisco Peña 
ingresa a Academia Andaluza 

de Ciencia Rexional 

A
 Alcaldesa Nava Castro e o concelleiro de Comercio, 
Ricardo González, mantiveron un encontro coas e cos 
comerciantes e hostaleiros locais para presentarlles a 

marca de merchandising de produtos téxtiles e chocolates 
"Vila Do Corpus", que o Concello vén de rexistrar. 

Esta nova liña de produtos Vila de Corpus presentarase 
á cidadanía e visitantes co gallo das Festas do Corpus este 
1 e 2 de xuño nun stand que se ubicará na contorna do 
Concello próxima aos tramos alfombristas. Os produtos 
doces como as chocolatinas dan a coñecer ás e aos nosos 
ponteareáns ilustres, Rogelio Groba, Reveriano Soutullo e 
outros. O Concello entregou tamén delantais bordados coa 
marca Vila de Corpus ás e aos hostaleiros no transcurso do 
encontro de presentación da marca. 

Marca comercial "Vila do Corpus" 

Portal Arco da Vella

Portal Fernández de la Vega

Portal Elduayen - La Giralda 2

Portal Praza Bugallal

Portal Elduayen - La Giralda 1

Portal Cantón de Boavista

PORTAIS DO CORPUS 2024

Portal Reveriano Soutullo

Portal Ferreiros - San Roque

Portal Rúa de Oriente

Portal Fonte do Baratillo

Portal A Castiñeira

Portal Rúa de Oriente 1

Portal Praza Maior 2 Portal Praza MaiorPortal Praza Maior 3

P
onteareas inaugurou ofi-
cialmente os actos centrais 
da celebración do Corpus 

Christi coa lectura do pregón a 
cargo do director e compositor 
Rogelio Groba Otero,  acompa-
ñado no acto oficial pola alcal-
desa, Nava Castro, polo tenente 
de alcaldesa, Juan Carlos Gonzá-

lez, pola deputada provincial San-
dra Bastos e o deputado Alejan-
dro Lorenzo.  

O pregoeiro dirixiu despois da 
súa lectura á Orquestra de Cámara 
de Galicia, agrupación na que 
leva 25 anos á batuta, nun emo-
tivo concerto na casa do Concello.  

Ademais, nesta primeira xor-

nada inaugurada a exposición  
“Corpus en Flor” no Auditorio Re-
veriano Soutullo. Como colofón, 
o Concello inaugurou un video-
maping conmemorativo do Corpus 
Christi, que será visible sobre a 
fachada do propio edificio con-
sistorial nas noites dos venres e 
dos sábados. 

O pregoeiro Rogelio Groba Otero inaugura  
o primeiro Corpus como BIC 

Sábado 11 maio 
Apertura dos portais alfombristas. Actuación musical. 
Praza Bugallal. 
Xoves 16 maio 
10:00h. Alfombra das letras Praza Maior. 
19:00 h. Bailotea Festival. Aparcadoiro Sarmiento Rivera. 
Venres 24 maio 
20:00 h. Presentación revista “Pregón” coa actuación 
de Zeus Alfaya e Serghei Masimov. Salón de Plenos. 
20:00 h. Actuación do Grupo Folclórico de Padróns. 
Diversas rúas. 
Sábado 25 maio 
20:00 h. Inauguración da exposición “Corpus en Flor”. 
Auditorio Reveriano Soutullo. 
21:00 h. Lectura do Pregón a cargo de Rogelio Groba 
Otero e actuación musical a cargo da Orquesta de Cámara 
de Galicia. Casa do Concello. 
Luns 27 maio 
20:00 h. Actuación do Grupo Folclórico Os Muíños de Oli-
veira. Diversas rúas. 
Martes 28 maio 
20:00h. Actuación do Grupo Folclórico de Areas. Rúas. 
Mércores 29 maio 
20:00 h.  Agrupación Folklórica Algazara. Rúas. 
Xoves 30 maio 
20:00 h. Actuación do Grupo Folclórico Sadeo. Rúas. 
Venres 31 maio 
11:00h. Inauguración decoración colgante “Corpus In-
clusivo”. Praza Maior. 
17:00 h. Xogos populares. Diante da Casa do Concello. 
20:00h. Grupo Folclórico Pedra da Garza de Fozara. Rúas. 
Sábado 1 xuño 
18:00h. Inicio da confección das alfombras florais 
21:00h. Salón de Plenos. Recepción de autoridades e 
percorrido polos portais alfombristas. 
A partir das 22:00h. Música na rúa. 
Domingo 2 xuño 
10:30 h. Recepción das autoridades coa actuación da 
Real Banda de Gaitas da Deputación de Ourense. Casa do 
Concello. 
11:30 h. Misa solemne cantada pola Coral do Centro Ar-
tístico Sportivo seguida da procesión acompañada pola 
Banda Cristo de la Victoria de León e Real Banda de 
Gaitas da Deputación de Ourense. 
19:00 h. Desfile de carrozas e batalla de flores. Rúas do 

centro urbano. 
22:00 h. Actuación da Orquestra Assia. Praza Maior. 
23:00 h. Actuación da Orquestra Galilea. Praza Bugallal. 
23:45 h. Lanzamento de fogos artificiais. 
Luns 3 xuño 
12:00 h. Actuación de Animart. Praza Bugallal. 
17:00 h. Inchables. Diante da Casa do Concello. 
19:30h. Ofrenda floral In memorian aos alfombristas fa-
lecidos. Monumento ao alfombristas. 
20:30 h. Acto de entrega das medallas de Corpus Christi 
coa actuación musical de Amancio Prada. Auditorio Re-
veriano Soutullo. 
22:00 h. Actuación da Orquestra Combo Dominicano. 
Praza Maior. 

Martes 4 xuño 
20:00 h. Entrega de premios do I Concurso de Balcóns 
Floridos. Salón de Plenos. 

 
VIDEOMAPING 

Inauguración Sábado 25 maio ás 22:30h. Os venres e sá-
bados de 22:30h. a 2:00h. 
A noite de Corpus inicio ás 22:30 h a 6:00h. 
Fachada da Casa do Concello. 

 
ACTIVIDADES DEPORTIVAS 

15 de maio de 9h a 22h. Campeonato Provincial Escolar 
de Combate de Taekwondo. 
17 de maio Mini DHU Vila do Corpus. Casco urbano. 
20 ao 30 maio Open tenis Vila do Corpus. Organiza club 
de tenis de Ponteareas. A Freixa. 
26 de maio 9:00h. Clásica Álvaro Pino 
6 de xuño I Trofeo inclusivo de petanca VILA DO CORPUS 

 
ACTIVIDADES RELIXIOSAS 

Sábado 1 Xuño 
20:00 h. Santa misa vésperas do Corpus Christi . 
Altar Praza Maior actuación da Coral do Centro Artístico 
Sportivo. 
Altar Ferreiros Actuación de Os Zoqueiros. 
Altar Ferreiros - San Roque actuación de Gabriel Craciun. 
Altar da Castiñeira actuación de Saray Martínez Valiño. 
Altar da Avenida Constitución. Mauro Cambra González. 
Domingo 2 xuño 
8:30 h. Santa Misa 
10:00 h. Santa Misa 
11:30 h. Santa Misa solemne 
12:30 h. Procesión do Corpus Christi 
20:00 h. Santa Misa 
Luns 3 xuño 
18:30 h. Santa misa por todas as persoas alfombristas fi-
nadas e misa sufraxio por Lorenzo Olarte. 
Do luns 3 ao domingo 9 xuño 
Octava do Corpus Christi 
19:00 h. Exposición solemne e adoración do Santísimo. 
20:00 h. Santa misa da Octava.

Programa 
Corpus Christi 

2024

O
 Concello acolleu a pre-
sentación dunha nova 
edición da Revista Pre-

gón para este Corpus Christi 
2024. No acto participaron a al-
caldesa, Nava Castro, o primeiro 
tenente da alcaldesa, Juan Car-
los González e o responsable da 
revista, Gonzalo Fernández.  

Esta presentación atópase no 

marco do programa do Corpus 
Christi, unha edición marcada 
polo recente recoñecemento da 
festa como Ben de Interese Cul-
tural, por parte da Xunta de Ga-
licia. A presentación contou coa 
actuación musical da violinista 
local Zeus Alfaya acompañado 
do seu profesor Serghei Maximov 
ao piano. 

Revista Pregón 2024

D
e cara ao Corpus, o 
Concello levou a cabo 
a plantación de 5.000 

flores e plantas para embeler 
tanto do centro urbano como 
das áreas axardinadas das pa-

rroquias en parques, xardíns, e 
rotondas entre outras. Para ga-
rantir o mantemento das mes-
mas ao longo do tempo levá-
ronse a cabo diferentes arranxos 
nos sistemas de rego.  

5.000 plantas para 
embelecer a Vila

O
 director da Real Banda 
de Gaitas da Deputación 
de Ourense, Xosé Lois 

Foxo, agasallará ao Corpus de 
Ponteareas coa obra "Marcha Pro-
cesional do Corpus Christi", que 
se estreará o domingo na saída 
da procesión.  

A Banda recibirá a chegada da 
procesión interpretando a peza 
Antigo Reino de Galicia. No pro-
grama tamén está incluída a par-
ticipación da Banda de Cornetas 
y Tambores Santísimo Cristo de 
la Victoria, procedente de León.  

Así mesmo, a Alcaldesa Nava 
Castro agradeceu a aportación do 
pintor e deseñador Baldomero 

Moreiras creador do collage de 
47x47 cm. que será replicado en 
tamaño 5x5 m. nunha das alfom-
bras florais. Aínda que natural de 
Celanova, Baldomero foi veciño 

de Ponteareas. A súa composición 
trátase dunha rosa dos ventos e 
as pombas que simbolizan a paz 
que marcaron a infancia do autor 
polo seu paso na Vila.  

Marcha procesional e obra pictórica 
para o Corpus  

O
 Ateneo Amado Garra, a 
través do seu Presidente 
Roberto Mera, transmitíu 

ao Concello de Ponteareas a súa 
preocupación pola decisión do 
goberno local de instalar un va-
lado ríxido ao longo de todas as 
alfombras florais na festividade 
do Corpus deste ano. 

A comisión de arte efémero 
do Ateneo, formada por persoas 
alfombreiras, considera un desa-
certo que a medida se adoptara 
“sen previa consulta aos colectivos 
implicados que son os que mellor 
poderían calibrar os pros e contras 
dese valado”. 

Un valado coma este pode ter 
un impacto negativo en aspectos 
esenciais deste arte, como con-
templar as alfombras dende máis 
distancia e perspectivas. 

O Ateneo tamén se amosa preo-
cupado polas implicacións que 

na seguridade cidadá pode pro-
vocar un sistema continuo de va-
lado ríxido, especialmente nos 
tramos máis estreitos. Ademais, 
reduce e dificulta o acceso das 
persoas alfombreiras aos tapices 
en elaboración. 

Para o Ateneo a decisión adop-
tada supón un elevadísimo gasto 
de alomenos 108.000 euros que 
non responde a ningunha demanda 

das persoas alfombreiras e das 
súas asociación, e considera re-
comendábel que calquera acción 
e gasto que afecte ás alfombras 
se adopte previa consulta con 
estes colectivos. 

A comisión de arte efémero é 
un foro de estudo, análise e pro-
moción desta arte, da que Pon-
teareas ten recoñecemento in-
ternacional.

O Ateneo Amado Garra preocupado polo 
novo valado das alfombras

O Corpus xa é BIC. Tivo algo 
que ver o seu paso por Turismo 
de Galicia? 

Non sei se tivo que ver. Pero 
si que a insistencia na solicitude 
de ter o expediente perfectamente 
completo para poder estar decla-
rado Ben de Interese Cultural in-
flúe tamén na traxectoria.  
Está en marcha algunha nova 
distinción para o Corpus? 

Si. Este paso era fundamental 
porque agora estamos como can-
didatos a Patrimonio Mundial In-
material da Humanidade. E ao 
estar agora como BIC tería tamén 
a distinción de Patrimonio Mun-
dial. 
Ten previsto algún tipo de diá-
logo coa oposición para rebai-
xar a actual crispación nos 
plenos? 

Nós tentamos facer iso, pero é 
complicado en situacións concre-
tas. Cando se falan de temas acu-
ciantes ou sensibles, pois loxica-
mente a crispación sae sen pre-
meditar; espero que sexa así, 
claro. É entendible en temas can-
dentes, sensibles que sexan da 
preocupación de tódalas persoas. 
Como está organizado o encaixe 
dos actuais praceiros nas novas 
instalacións da Praza de Abas-
tos? 

Recentemente tivemos a reu-
nión nas novas instalacións para 
encaixar a todos os praceiros e 
praceiras. Acordamos que nos pa-
sen tamén propostas e as distintas 
medidas que tamén as temos re-
collidas e terían cabida todos os 
que actualmente están na Praza 

de Abastos. En principio é do 
agrado a proposta do borrador 
do proxecto e pretendemos darlle 
tamen máis vida a maiores con 
distintas instalacións como pode 
ser unha cafetería. 
Había outro tipo de actividades 
comerciais previstas? 

Efectivamente. Unha actividade 
como a cafetería-restaurante sería 
un atractivo mais para que se 
achegara todo o mundo á Praza 
de Abastos, non só pola mañá 
senón tamén polas tardes. 
Esas prazas haberían que saca-
las xa a concurso. 

Evidentemente. 
Espazos de lecer? Antes estaba 
previsto que ese espazo aco-
llera festivais e espectáculos 
públicos. Queda algo para iso? 

Como sabe todo o mundo asi-
namos un convenio de colabora-
ción co Colexio de Arquitectos 
de Galicia para sacar o concurso 
de ideas para a nova Biblioteca 
24 horas na antiga Praza de Abas-
tos. Ese espazo ten tres pisos, 
2.000m2 ademais da Sala de Es-
tudos. 
Haberá aparcamento na nova 
Praza de Abastos? 

Si, claro. Cando estea no pro-
xecto. O proxecto é o que vai de-
finir o aparcamento. 
A parte Norte, as vivendas, os 
comercios, correspóndenlle ao 
propietario?  

Non. O das vivendas cambiouno 
o goberno anterior. Aí o que está 
é o comercial que é para Gadis. 
Ten a licenza. Chegará ata a ca-
rreteira. 

Como pensa reorganizar o trá-
fico na rúa de Guillade? Sen 
afectar os espazos destinados 
ás aceiras dos nenos. 

Efectivamente. Simplemente o 
que imos a facer é mellorar eses 
vadenes que incumpren porque 
son saltos demasiados grandes 
sobre todo tendo en conta que 
por aí poden pasar ambulancias 
e é unha contradición. Unha am-
bulancia nun caso de emerxencia 
ten que ir rápido e non pode 
estar evitando uns vadenes. As 
aceras non se tocan; serían unha 
plataforma única que está per-
fectamente contemplada. Mello-
raríase todo o firme e colocaríase 
tamén regadío. 
Con dobre dirección? 

Non. 
Entón os aparcamentos dos que 
viven aí afectaríalles. 

Vaise a mellorar para a accesi-
bilidade de todo o mundo.  
Que cambios están previstos no 
uso rodado ou non das rúas e 
prazas da Vila? Haberá algún 
cambio de dirección nalgunha 
rúa? 

En principio non. A única que 
cambiaría é a que dará saída aos 
taxis. 
Aparcadoiros subterráneos. 
Sportivo si ou non? Hai outros 
lugares previstos? 

Sportivo si e encantaríame que 
no Colexio Número 1 tamén pero 
todo se verá co tempo.  
Hai algunha conversa oficial, 
seria, coa directiva do Spor-
tivo? Ten asinada algunha pro-
posta? 

Non polo momento. Hai al-
gunhas conversas. Tamén hai po-
sibilidades nos terreos de Santa 
Ana de ter a entrada subterránea. 
Pero, como todo, ten que desen-
volverse.  
Subindo plataformas ao aire 
libre ou sería subterráneo? 

Non, sería subterráneo porque 
chega dende a entrada natural.  
O novo Centro Médico aínda vai 
tardar uns anos.  

Esperemos que menos de dous 
anos.  
Mentres chega o novo, como vai 
presionar o Concello para dotar 
ao actual Centro de profesio-
nais? 

Estamos solicitando a cobertura 
das prazas. Loxicamente están 
cubertas as prazas pero hai bas-
tante persoal de baixa; e as outras 
que non se cubren é porque non 
lles resulta atractivo, non é por 
falta de prazas senón por falta 
de médicos. Para resultar máis 
atractivo haberá entón que non 
falar mal de Sanidade, non falar 
mal deste Centro de Saúde para 
que a xente non se encontre que, 
de súpeto, vai vir aquí alguén 

que estea en contra. Loxicamente 
os profesionais non van vir aquí 
cando se está falando mal, en 
contra.  
Corpus 2024. Novidades? 

Xa que temos o BIC imos a 
facer un valado embelecedor de 
todas as rúas. Haberá unhas gradas 
para todas aquelas persoas que 
se queren achegar sen necesidade 
de subir a vivendas particulares 
e ver, por exemplo, a Alfombra 
da Praza Maior. No Auditorio fa-
cemos tamén unha visión natural. 
Logo para os medios de comuni-
cación teríamos unha torres ubi-
cadas no percorrido para que poi-
dan fotografiar esas alfombras 
tan bonitas do noso Concello.  
Aproveite para saudar aos pon-
teareáns por estas Festas do 
Corpus. 

Animar a todos os veciños e 
veciñas a que participen como 
queiran no Corpus, sexan ou non 
alfombristas; poden embelecer os 
seus balcóns xa que sacamos un 
concurso de Balcóns Floridos e 
tamén un concurso de Escaparates 
que poden axudar a que Pontea-
reas, o día do Corpus, estea mellor 
que nunca. Esa é a petición; de-
sexarlle a todos os ponteareáns 
unhas Festas en familia, desfru-
tando e que aquí nos teñen a súa 
disposición.

"O Corpus é candidato a Patrimonio 
Inmaterial da Humanidade" 

Nava Castro | Alcaldesa de Ponteareas 

Entrevista de Guillermo Rodríguez Fernández 

A
 Alcaldesa Nava Castro Domínguez vivirá o 
seu primeiro Corpus coa denominación de 
Ben de Interese Cultural (BIC) O momento é 

propicio para repasar os temas máis importantes 
da Vila cando se cumpre un ano do seu retorno 
como rexedora á Corporación Municipal.

Esperemos que en menos 
de dous anos estea listo 
o novo Centro de Saúde

Como Tenente Alcalde gostaria 
ter máis competencias? 

Honestamente, non. Chegamos 
a un pacto de goberno baseado 
no entendemento e no diálogo. 
Estou satisfeito; non teño ningún 
ego por ter outras concellerías. 
Nestes meses de goberno ato-
pouse con algún tema que non 
é posible que poida resolver?  
En caso afirmativo cales, por 
culpa de qué e de quen? 

O primeiro que fixemos foi to-
mar contacto coa realidade. Ato-
pámonos con algunhas sorpresas 
a nivel de Orzamento. Arrancamos 
cun novo orzamento realizado xa 
pola coalición de goberno. Non 
me encontrei con ningunha si-
tuación que non se poida realizar. 
Certo que Administración os tem-
pos son moito mais lentos do 
que quixéramos. Hai proxectos e 
iniciativas que se requiren o seu 
tempo. 
Cales son os cambios importan-
tes introducidos nas súas áreas 
de competencia? 

O primeiro que tiñamos claro 
é que debíamos ter un contacto 
directo cos traballadores munici-
pais. Algo esquecido tanto aquí 
como na Administración en xeral. 
Hai que trasmitir positividade 
para que o traballador faga o seu 
traballo con esmero, profesiona-
lidade e cercanía. Creamos meca-
nismos de coordinación entre os 
propios traballadores porque sa-
bíamos da necesidade de cubrir 
postos vacantes existentes. 

Por exemplo:  en poucos días 
incorpórase un novo oficial de 
electricista; algo moi importante. 
Neste  Concello só temos agora 
mesmo un. É dicir,  esta persoa 
ten que estar localizable os 365 
días do ano e as 24 horas. Logra-
mos cubrir  dúas prazas de oficiais 
de primeira, unha de peón de 
mantemento. Agora temos  unhas 
brigadas de vías e obras cos me-
dios e persoas necesarios. No alu-
meado igualmente. Dúas novas 
prazas de axentes da policía mu-
nicipal; prioridades básicas dende 
o primeiro momento traballando 
de cara ao cidadán. 

Hoxe a atención ao cidadán 
faise directamente tan pronto en-
tre pola porta. Acabouse a cita 
previa. Iso implica coordinar con 
outras tareas, que poden facerse 
noutros horarios. Pola mañá aten-
demos á xente. 
Ese aumento de persoal foi con 
fondos da Deputación, da Xunta 
o propios? 

Con fondos propios, con medios 
propios do Concello, cos impostos 
dos veciños. Dentro do orzamento 
municipal existía un capítulo de 
persoal e prazas vacantes, que o 
goberno anterior non as cubría. 
Chegaban a final de ano en non 
tiñan diñeiro no Capítulo II de 
investimentos e facían eses cam-
bios de trasvase. Entendemos que 
temos que ter unha brigadas bá-
sicas para desenvolver o noso 
traballo. 
Cales son as diferencias máis 

importantes entre o goberno, 
xa lonxano, do seu grupo con 
Nava Castro e o actual? 

Naquel momento (2000-2003), 
cando estiven con Nava Castro 
pertencía ao mesmo grupo que 
ela. Agora mesmo son dous grupos 
que temos unha coalición de go-
berno, un pacto de goberno. As 
dúas partes sabemos perfecta-
mente que responsabilidades te-
mos e ese entendemento é fun-
damental para que funcione o 
pacto. 
O medio rural foi algo sensible 
na súa acción como político. 
Cre que obtivo beneficios polí-
ticos dese seu posiciona-
mento? 

Os datos están aí. Non obtiven 
rendemento. O meu resultado está 
no casco urbano, é curioso cando 
eu son defensor nato do noso ru-
ral. 
O rural non lle  respondeu po-
liticamente? 

Non. Nalgunha parroquia con-
creta baixamos en votos, noutras 
subimos.  O rural aporta o 50% e 
o casco urbán  o outro 50% cando 
din que o noso voto vén do rural. 
Como dixen eu son un defensor 
nato do rural. Se alguén recurriu 
o Plan Xeral foi este grupo. E se 
ese plan está recorrido no Tribunal 
Supremo foi porque este grupo 
se mantivo para recurrilo. Iso foi 
unha das primeiras pautas claras 
na coalición. Seguiremos defen-
dendo o recurso do Plan Xeral 
porque era un compromiso cos 

nosos veciños e este plan prexu-
dica principalmente á xente do 
rural. 
A este propósito, un veciño de 
Puzo queixábase de que esta 
localidade "non existe para o 
goberno". Que non se lle per-
mite edificar na súa parcela 
arredor da casa. 

Está moi limitado o Plan Xeral 
no rural. Depende en qué zona 
estea esas limitacións prexudican 
nalgúns casos e aféctanlle direc-
tamente aos veciños. É un gran 
problema. 
Logo, primouse o casco urbán? 

Para min si. O Plan Xeral é 
como se fose unha mesa, que é o 
termo municipal, e aí hai un de-
senvolvemento dun tanto por cen-
to de edificabilidade que permite 
a normativa. 
Poido ser prevendo a posibili-
dade de ter que permitir máis 
edificabilidade en lugares con-
cretos para poder disponer de 
chan para dotacións municipais 
como pode ser terreos para 
aparcadoiros? 

Non, eu non o miro aí. Eu 

miro no mal desenvolvemento 
que fixeron no casco urbano. 
Qué sucede co aparcamento de 
Sarmiento? Pasa ao Concello? 
Pode construír aí o propietario? 

Aí hai unha área de reparto e 
na mesma eles teñen que facer 
unhas cesións ao Concello. Iso 
está dentro da Lei do Solo de Ga-
licia. Dentro desa cesión ten esa 
superficie que estamos utilizando 
agora. 
Aí pódese construír? 

Non. 
Está de acordo cos cambios 
anunciados na rúa Xoán de Gui-
llade? 

O único que aí está previsto 
facer é suprimir os badens esa-
xerados que existen. Unha am-
bulancia teria serios problemas 
para chegar con rapidez pasando 
por esa via urbana.. Logo o que 
se vai tentar resolver é un pro-
blema que parece que agora qué-
reno centrar nunha clínica. Pero 
non é só esa clínica. O director 
do colexio Ramiro Sabell me dicía 
que teñen problemas co acceso 
do profesorado ao centro educativo 
porque están entrando por direc-
ción prohibida. O problema está 
se pasa un accidente, se hai un 
atropello ou calquera circunstan-
cia. Hai que buscar unha solución 

Juan Carlos González Carrera | Tenente de Alcalde do Concello de Ponteareas 

“Este será o Corpus  
máis emocionante” 

J
uan Carlos González Carrera (Alternativa Cidadá 
de Ponteareas, ACiP) volve ao goberno muni-
cipal, agora como Tenente-Alcalde de  Nava 

Castro (PP). Falamos con el da actualidade da coa-
lición de goberno co gallo das Festas do Corpus 
2024. 

Entrevista de Guillermo Rodríguez Fernández 

No Concello acabouse a 
cita previa, atendemos 
directa e inmediata-
mente ao cidadán 

A
 Deputación de Pontevedra 
aprobou o convenio de 
colaboración por valor de 

73.000€ cos Concellos das Neves 
e Ponteareas para implantar 
unha plataforma museográfica 
virtual de posta en valor dos 
castros de Altamira e Troña.  

A iniciativa denominada ‘Unha 
terra entre ríos’, está contem-

plada dentro do Plan de Susten-
tabilidade Turística do Conda-
do-Paradanta con fondos euro-
peos Next Generation. Consiste 
nun proxecto museográfico vir-
tual de realidade virtual que se 
integrará no portal web ‘Trazas 
de Pontevedra’, na que se mos-
trarán a historia, os costumes e 
a contorna dos castros.  

Os castros de Altamira e  
Troña en realidade virtual  

O
 alcalde, Pablo Castillo, 
e a concelleira de For-
mación e Emprego, 

Lourdes Enes, visitaron este 27 
de maio a Leonor con motivo 
do seu 101 aniversario na com-
paña do persoal da residencia 
de maiores de Covelo e dos re-
sidentes. Esta veciña de Sabarís, 

Baiona, naceu e vivíu sempre 
no seu barrio natal de Viso de 
Calvos xunto aos seus irmáns. 
Leonor lémbrase perfectamente 
do seu ano de nacemento, 1923, 
e recibiu o cariño tanto dos seus 
familiares como daquelas per-
soas do seu barrio que emigra-
ron á Arxentina. 

Os 101 anos de Leonor 

ciedade cultural. Son os propios 
socios do Sportivo os que teñen 
que decidir que queren que se 
faga neses terreos. 
Hai algunha proposta do Conce-
llo? 

A proposta do Concello é chegar 
a un acordo co Sportivo e coas 
partes traseiras de todas as pro-
piedades que temos nesa zona, 
que son máis que a propia super-
ficie do Sportivo. E aí crear un 
aparcamento subterráneo que be-
neficiaría ao Sportivo porque sería 
soterrado; porque tamén podería 
preparar as instalacións do exterior 
e, por outro lado, un convenio 
que determine que, se ben iso é 
agora mesmo do Sportivo, ten 
que ter tamén un beneficio anual 
desa cesión ou desa parte de ex-
plotación. Estase valorando, estase 
facendo un estudo e farase unha 
proposta ao Sportivo. Agradezo 
a oportunidade xa que estamos 
falando do Sportivo sobre unhas 
declaracións miñas que crearon 
malestar nalgún socio do Sportivo. 
Eu non dixen que o Concello vai 
facer un aparcamento. 
Tema deportivo. Que proxectos 
hai en marcha? 

Hai un importante presentado 
recentemente polo Presidente da 
Deputación, Luís López, sobre a  
colocación de herba artificial no 

campo de San Mateo ( O Cruceiro 
), no que xoga o equipo decano 
feminino (Sporting Club San Ma-
teo) que ten cinco equipos com-
petindo e 90 fichas. Fixemos unha 
previsión de investimento de 
377.000€.Igualmente actuaremos 
no campo do equipo de Santiago 
de Oliveira. Demoslle un  cambio 
importante ás instalacións de-
portivas de  Pardellas, cuxo cés-
pede foi tamén arranxado. En 
primeiro lugar estamos a coidar 
as instalacións que temos e, por 
outro lado, aqueles deportes que 
son minoritarios e que ao parecer 
non teñen tanta repercusión me-
diática, tamén axudarllos a facer 
instalacións.  Como proba pasamos 
de dunha liña de axudas de 75.000 
euros a 200.000 euros. 
Que pasa co camping de Parde-
llas? 

Estase xestionando unha axuda 
por medio dun plan específico 
para facer unha limpeza interior 
e tamén unha actuación no sen-
deiro do río Tea. Temos o com-
promiso con dous festivais que 
se van a celebrar en Ponteareas, 
un deles o Afluente en xullo e 

outro para as instalacións da 
acampada dos que vaian a chegar 
ao camping da Freixa. Imos contra 
reloxo pero esperamos poder che-
gar. 
Aproveite Vde. para saudar aos 
ponteareáns co respecto á 
Festa do Corpus. 

Son nativo de aquí e teño 
que dicir que este será o Corpus 
máis emocionante que podo vivir. 
E podo dicilo porque unha cousa 
é vivilo dende fóra; eu tamén 
fun alfombrista na rúa Froilán 
Soutullo e este ano, como Te-
nente da Alcaldesa e concelleiro 
de Cultura, tócame coñecer todo 
o que hai que facer para chegar 
a estas festas. E a verdade digo 
emocionado que é un traballo 
moi laborioso. Tamén quero dende 
aquí agradecer a todos os traba-
lladores municipais do departa-
mento de Cultura e todos aqueles 
que están involucrados e forman 
parte desta estrutura tan impor-
tante como é o Corpus. Como 
veciño podo dicir que é unha 
satisfacción persoal. 

Gostaríame desexarlle a tódolos 
veciños que desfrutemos dese día 
e que estamos impulsando unha 
serie de cambios para que Pon-
teareas mellore e estea no lugar 
que lle corresponde, e máis agora 
que fomos declarados como BIC.

Continuación da entrevista a Juan Carlos G. Carrera

Aumentamos a liña de 
axudas para o deporte de 

75.000€ a 200.000€ 

O
s Alcaldes da Cañiza, 
Luís Piña, e do Covelo, 
Pablo Castillo, anuncia-

ron a aplicación conxunta do pro-
grama "Clara", dirixido a promo-
ver a inserción sociolaboral de 
mulleres vítimas de violencia de 
xénero e mulleres en situación de 
especial vulnerabilidade, rexistra-
das en ámbolos dous Concellos.  
A empresa que desenvolverá este 
servizo presentará as accións que 
realizarán e conversará coa ANPA 
do CEIP Antonio Rodríguez 
Blanco, co persoal do Centro de 
Saúde Local e coas persoas asis-
tentes.  

O DOGA publicou o pasado 2 
de maio a Resolución da Secretaria 
Xeral de Igualdade da Xunta, pola 
que se concede aos dous Concellos 
unha axuda de 16.420,80 euros 

en concepto de subvencións. para 
a promoción da igualdade, cofi-
nanciado pola Unión Europea no 
marco do Programa Galicia FSE+ 
2021-2027.  

O programa "Clara" leva este 
nome en honra a Clara Campoamor 

(1888-1972), avogada, escritora, 
política e defensora dos dereitos 
da muller española. Consiste en 
asesoría xurídica e psicolóxica, 
sensibilización e formación en 
materia de igualdade, historia das 
mulleres e feminismo. 

A Cañiza e O Covelo unénse pola igualdade 

O
 Alcalde da Cañiza Luís 
Piña achegouse ata o 
emprazamento da nova 

sinal na etapa 7 na Franqueira 
acompañado do Párroco Javier 
Alonso Docampo, a Presidenta da 
Asociación da Vía Mariana, María 
José Silva e o Secretario Miguel 
Anxo Antón. O investimento por 
parte do Concello foi de 408,39€. 

O novo panel, diseñado pola 
Asociación co visto e prace do 
Concello, informa da chegada á 
séptima etapa da Via, que dende 
Parada de Achas ascende por sen-
das de montaña pasando polo 
"Neveiro dos Frades" ata os 940 
m. de altitude do "Coto da Vella", 

lugar destacado polas súas vistas 
infinitas. O trazado descende den-
de aquí ata o Santuario da Fran-
queira polo Vía Crucis baixo a 

Gran Cruz da Paradanta. Esta etapa 
de gran beleza natural da paso a  
Covelo, a través de Prado da 
Canda e a Lamosa. 

A Cañiza estrea nova sinaléctica 
da Vía Mariana Luso-Galaica 

O
 Alcalde da Cañiza Luis 
Piña informou do asina-
mento do contrato ad-

ministrativo para a execución da 
obra coa empresa adxudicataria: 
PRACE, SERVICIOS Y OBRAS S.A. 
que conseguiu a licitación cun 

prezo de 571.438,34 euros. 
O Contrato para a execución 

da obra recolle, entre outras es-
tipulacións, que a empresa ten 
un prazo para reformar o campo 
de 11 semanas, dende o 27 de 
maio ao 12 de agosto de 2024.  

En marcha as obras no campo 
de fútbol de Augas Férreas 

O
 Concello de Covelo 
abriu a inscrición para 
a Escola de Verán entre 

o 10 e 21 de maio que organiza 
o Concello da man do programa 
Corresponsables do Ministerio de 
Igualdade do estado español e 

da Consellería de Emprego e 
Igualdade da Xunta de Galicia. 
Co obxectivo de axudar a conci-
liar a vida familiar e laboral, a 
Escola de Verán abre as súas 
portas a nenas e nenos de 3 a 
13 anos. 

Aberta a inscrición para a 
Escola de Verán 

O
 Alcalde Luis Piña e os 
responsables da em-
presa NAROM SL visita-

ron as obras de Raposeiras en 
Achas. O investimento final des-
tas obras foi de 106.022,77 €.  

Estas actuacións estiveron 
subvencionadas con 88.398€, 
polo Plan de Mellora de Camiños 
Rurais de AGADER da Xunta de 
Galicia, cofinanciado cos fondos 
europeos FEDER no marco do 
Plan Estratéxico da PAC 2023-

2027 de Galicia durante os anos 
2023 e 2024. 

Rematan as obras nos 
camiños de Petán 

www.novasdoeixoatlantico.com

D
ende o 6 de maio, a Aso-
ciación Española Contra 
o Cancro e o Concello de 

Mondariz colaboran para ofrecer 

formación e información orien-
tada a abandonar o consumo de 
tabaco, a través de nove sesións 
que se realizan na Biblioteca.

Campaña contra o tabaquismo 

O
 Xeodestino Condado Pa-
radanta conta con catro 
novos distintivos SICTED 

de compromiso de calidade turís-
tica que se suman aos 49 exis-
tentes e que contribuirán á posta 
en valor dos dez Concellos que 
forman este territorio: A Cañiza, 
As Neves, Arbo, Covelo, Crecente, 
Mondariz, Mondariz Balneario, 
Ponteareas, Salceda de Caselas e 
Salvaterra de Miño.  

No acto de entrega participaron 
alcaldes do sur da provincia, Tu-
rismo de Galicia, AGADER, Depu-
tación de Pontevedra, Federación 
Provincial de Turismo e Hostalería 
FEPROTUR, e a nova asociación de 
Empresas do Turismo no xeodestino 

Condado Paradanta, ASECOTUR, en-
tre outras entidades públicas e 
privadas. Así, co apoio do GDR 
Terra e Auga e a Axencia Turismo 

de Galicia xa son 53 empresas as 
adheridas no territorio do Condado, 
Paradanta e Salceda de Caselas. 

Catro novos distintivos SICTED no 
xeodestino Condado Paradanta 

A
 deputada de Infraestrutu-
ras Públicas, Mobilidade e 
Contratación, Isabel Cou-

selo e o Alcalde de Mondariz, 
Juan Carlos Montes, analizaron 
proxectos en estradas provinciais 
considerados prioritarios para po-
der darlle un impulso a iniciativas 
que, nalgúns casos, veñen xa do 
2017. 

Destacan así a estrada provincial  
EP-4306 que une Ponte do Val e 
Barciademera, con varios anos sen 
ter a cesión dos terreos completada 
para poder dar o seguinte paso 

no expediente. Ademais analizaron 
o proxecto de creación dunha 
senda peonil na estrada  EP-4401 

que une Mondariz-Balneario e For-
zara, igualmente pendente da dis-
posición dos terreos. 

Mondariz prioriza estradas provinciais 

O
 pasado 18 de maio o 
Concello de Mondariz 
celebrou o I Serán das 

Letras da man de creadoras e 
creadores mondaricenses cun ro-
teiro literario con música e na-
tureza. No evento participaron 
os Versos de Area e Chambo Li-
bris Pilar Alonso Suárez e Hor-
tensia Bautista; de Poesía Nova, 
Mar Míguez, Eve e Dani Costa e 

dos Nabos de Gracián, Sonia Me-
lón, Eduardo Carreira, Xesús Ber-
múdez, Cone Juan Morado; ta-
mén recitarán Samuel Merino, 
Antom Laia, Teresa Ramiro, 
Masha Álvarez, Fátima Domín-
guez, Fran Castro, Ana Fernán-
dez e Xandra Táboas. Esta ini-
ciativa acadou o apoio de 
Política Lingüística da  Xunta de 
Galicia. 

Primeiro Serán das Letras

O
 Concello comezou o re-
parto de axuda do 
banco de alimentos lo-

cal. Ante a falta de apoio das 
axudas prometidas por Política 
Social de Xunta de Galicia, o 
Concello comeza o reparto que 
contribuirá a cubrir as necesi-
dades básicas de alimentación 
e hixiene de 43 familias, 16 de-
las con menores a cargo. A con-

celleira de Servizos Sociais, Ma-
ría José Álvarez, agradeceu ás 
empresas colaboradoras todas as 
súas aportacións. 

O Banco de Alimentos 
beneficiará a 43 familias 

O
 Concello de Mondariz 
abre o prazo para a ins-
crición no campamento 

de conciliación familiar e laboral 
“Concilia Verán” que este ano 
non terá ningún custo para as 
familias grazas á subvención so-
licitada e aprobada de 
22.089,76€. Dende o 22 de maio 
e ata o 11 de xuño as familias 
con nenas e nenos entre 3 e 12 
anos poderán realizar a inscri-
ción nas oficinas do Concello.  

O campamento será nos meses 
de xullo e agosto no colexio Pé 
do Muíño. Este ano tamén se 
aumentan as prazas que pasarán 
de 50 a 60 rapaces/as. Outra 
das novidades que o Concello 
quere adiantar é o programa 
“Concilia Xove” para maiores de 
13 anos, unha demanda das fa-
milias, que agora o Concello 
prevé satisfacer programando 
actividades deportivas e lúdicas 
dirixidas a este tramo de idade.  

Un Concilia Verán gratuíto en 
Mondariz 

A
 concelleira de Facenda, 
Mónica Vázquez, e o Al-
calde X. Carlos Montes 

anunciaron que informarán á ci-
dadanía sobre o bloqueo dos gru-
pos da oposición (PP, PSOE e 
BNG) en canto aos avances para 

a negociación dos orzamentos. 
Vázquez sinalou que a ausencia 

de propostas para negociar e a 
falta de consenso para aprobar un 
orzamento impide que se executen 
aspectos que posibilitan o incre-
mento do salario das traballadoras 

do Servizo de Asistencia no Fogar 
(SAF), a execución de obras e ser-
vizos que melloran o día a día das 
persoas, pagar débedas incluso as 
contraídas con provedores e em-
presas locais, sanear a contabili-
dade e mesmo optar a subvencións.  

Bloqueo na negociación dos orzamentos



FORO A PENEIRA | Xuño de 2024

Condado/Paradanta
17

O
 grupo de goberno do 
Concello de Mondariz a 
través do seu Alcalde Ca-

lis Montes Bugarín, felicitou á 
mondarizá Maite Isla polo seu re-
cente nomeamento como presi-
denta  da Coordinadora Estatal 
de Asociaciones Solidarias con el 
Sahara (CEAS-Sahara). 

Nun acto celebrado en Madrid, 
Maite Isla asumíu a presidencia 
logo do seu intenso labor como 
presidenta de Solidaridade Galega 
co Pobo Saharaui (Sogaps) tras 
35 anos de traballo asumindo dis-
tintos postos de responsabilidade 
avalan o seu compromiso co pobo 
saharaui. Entre os obxectivos do 
seu mandato está reiterar o reco-

ñecemento do Fronte Polisario 
como único representante do pobo 
saharauí, actuar para esixir un 
cambio de posición política do 
goberno de España que actualmente 

favorece a autonomía marroquí e 
establecer liñas de traballo político 
renovando e creando novas ferra-
mentas institucionais implicando 
aos intergrupos parlamentarios.  

Mondariz felicita a Maite Isla como 
nova presidenta de CEAS-Sáhara 

O
s Concellos da Cañiza, O 
Carballiño, Mondariz, 
Balneario, Maside e Me-

lón asinaron o pasado 9 de maio 
un Poder en Notaría da Cañiza 
para outorgarlle ao Alcalde Luís 
Piña a representación para tra-
mitar a concesión dun convenio 
de colaboración mutua para soli-
citar o PERTE de dixitalización do 
ciclo da auga.  

Esta agrupación de Concellos 
solicitou unha axuda total de 
4.999.683,60 €, ao amparo da 
orde publicada no BOE do 2 de 
agosto de 2023 que, de ser apro-
bada polo Ministerio para a Tran-
sición Ecolóxica e o Reto Demo-

gráfico, permitirá desenvolver 
proxectos de mellora da eficiencia 
do ciclo urbano da auga, no 
marco do Plan de Recuperación, 

Transformación e Resiliencia.  
Unha subvención que beneficiará 
a unha poboación total de 28.065 
veciños. 

PERTE para mellorar os servizos da auga 

O
 Concello de Mondariz 
abríu o prazo para a con-
cesión demanial para a 

utilización privativa do quiosco da 
praia fluvial de O Ceo. O canon de 

concesión establécese en 1.200 
euros anuais e todas as persoas 
interesadas en participar deberán 
facelo antes do 6 de xuño, data 
de remate de presentación de pro-

postas. O quiosco ten unha su-
perficie aproximada de 30m² e 
ofrece un servizo propio das áreas 
recreativas contribuíndo ao fo-
mento do turismo no concello. 

Concesión do quiosco do Ceo 

O
 Alcalde de Mondariz 
Balneario César Gil in-
formou que o Concello 

adquiriu unha parcela de máis 
de 3.000m2 e varios edificios 
ruinosos no centro urbano, que 
eran propiedade do SAREB, por 
un valor de case 140.000€ gra-
zas a unha axuda da Deputa-
ción. O obxectivo é recrear eses 

espazos para diversas instala-
cións municipais como centro 
social, oficina de turismo, apar-
cadoiro e zona verde.  

Gil destacou que o Concello 
vén amosando un continuo de-
terioro patrimonial, palpable no 
progresivo aumento de edifica-
cións e vivendas en estado de 
abandono.  

Balneario dinamiza o seu 
centro urbano 

O
 Concello de Mondariz 
acada o apoio da Secre-
taría Xeral de Política 

Lingüística da Xunta para o de-
senvolvemento de varias inicia-
tivas culturais. Así se acordou 
na reunión mantida en Santiago 
de Compostela entre o alcalde 
de Mondariz, Calis Montes, e a 
concelleira de Cultura, Elena Na-
veira, co secretario xeral, Valen-
tín García. 

Entre estas iniciativas desta-
can as axudas para a vindeira 
edición da revista Mondaricus, 
para o Serán das Letras, accións 
de recoñecemento do escultor 
Francisco Asorey e para o pri-
meiro certame de poesía. Calis 
informou que seguirá a manter 
reunións con diversos estamentos 

das Administracións públicas 
para a colaboración sobre as 
necesidades, demandas e pro-
xectos de Mondariz. 

A Xunta apoiará iniciativas 
culturais en Mondariz 

GALICIA ANTE AS ELECCIÓNS AO PARLAMENTO EUROPEO 2024
Entrevistas de Roberto Mansilla Blanco 

1. Cales son as súas propostas principais para defender os intereses galegos no Par-
lamento Europeo? 

2. Europa vive un momento de convulsión ante a auxe dos populismos e do euroes-
cepticismo. Que iniciativas pensa impulsar para facer fronte a esta deriva política? 

Ana Miranda | Número 3 pola lista do BNG na plataforma AHORA REPÚBLICAS

1. Cando afirmamos que o BNG somos a 
candidatura galega queremos dicir que so-
mos a única que da voz á Galiza e que de-
fende os seus intereses fronte ás políticas 
da Unión Europea. O noso mellor aval é o 
recoñecemento por parte dos concellos, 
dos colectivos e das plataformas que tras-
ladaron a Bruxelas esas problemáticas e 
demandas.  

Defender os nosos sectores produtivos 
é un dos nosos obxectivos principais. Hai 
que apostar por unha nova Política Agraria 
Común (PAC) que recoñeza as especifici-
dades e características propias e que se 
aposte pola soberanía alimentaria en favor 
dun desenvolvemento sustentábel. É ne-
cesario ademais potenciar o apoio á pro-
dución ecolóxica, que se ten visto tan 
prexudicada polas decisións do goberno 
galego do PP. 

Respecto á pesca, queremos estabelecer 
un novo status institucional para a Galiza 
na Unión Europea en materia pesqueira e 
recoñecela formalmente como “zona alta-
mente dependente da pesca”. Isto garantiría 
o dereito a decidir nas institucións comu-
nitarias onde se adoptan decisións como 
as cotas e os acordos pesqueiros con ter-
ceiros estados, por exemplo. 

O sector da construción e reparación 
do naval é tamén prioritario e estratéxico. 
Defenderemos a súa capacidade produtiva, 
permitindo medidas de intervención pública 
que garantan o seu desenvolvemento ple-
no. 

Non me podo esquecer de Altri, a ma-
croplanta de celulosa que o PP pretende 
instalar mediante o uso de fondos europeos. 
Trala recente mobilización en Palas de Rei 
estamos convencidos de seguir denunciando 
este desastre ambiental porque non imos 
permitir que con fondos europeos se fi-
nancie este proxecto. Piares fundamentais 
tamén serán a protección do medio am-
biente, apostando pola soberanía enerxética 
dos pobos e o impulso das renovábeis 
baixo criterios de racionalidade e susten-
tabilidade. Tamén serán prioritarios a 
xestión de residuos e o saneamento integral 
das nosas rías e ríos, tal e como fixemos 
co saneamento da ría do Burgo. 

Ademais entendemos como prioritario 
impulsar infraestruturas ferroviarias –de 
pasaxeiros e mercadorías- e as conexións 
directas da Galiza co resto da UE. O 
impulso da intermodalidade, dos portos 
de Vigo e da Coruña, o Corredor Atlántico 
de mercadorías, e a conexión de alta velo-

cidade Vigo-Lisboa son elementos que ta-
mén consideramos fundamentais para o 
desenvolvemento social e económico de 
Galiza. 

2. O aumento da ultradereita débese, 
en parte, ás políticas desenvoltas pola 
Unión Europea desde a súa creación e 
máis concretamente desde a crise económica 
de 2008. As forzas políticas de obediencia 
madrileña, no caso do Estado español, 
contribuíron a este ascenso convertendo 
a política nun espectáculo lamentábel. 
Mais, fronte a ese ruído e a esa lameira, 
no BNG apostamos por un traballo serio, 

sempre cun sorrios, e na loita contra o 
avance da extrema dereita. Neste sentido 
quero salientar que como relatora do In-
forme contra o avance do neofascismo en 
Europa daremos a cara máis unha vez por 
Galiza e as clases populares e en contra 
do fascismo. 

Ademais, fronte ao modelo socioeco-
nómico actual da UE que defende políticas 
antisociais que afonda nas desigualdades 
económicas, territoriais e sociais, o BNG 
defende os dereitos da clase traballadora 
galega e das maiorías sociais. O BNG, e eu 
mesma, estará en fronte de quen intente 
recortar en dereitos sociais e liberdades. 

Fronte ás políticas machistas e patriar-
cais, de discriminación por razóns de 
orientación sexual e identidade de xénero, 
o BNG loitará por políticas de igualdade, 
co feminismo e a defensa dos dereitos 
LGBT por bandeira. Frente ao discursos de 
odio, modelos comunicativos de noticias 
falsas e censura, o BNG defenderá o plura-
lismo mediático e político, unha Europa 
de dereitos, liberdades e xustiza social. 
Denunciaremos o branqueamento do neo-
fascismo.  

E fronte a Europa deshumanizada actual, 
o BNG continuará a defender unha Europa 
dos Pobos, que teña como prioridade o 
respecto dos dereitos humanos, incluídos 
por suposto os das persoas migrantes e 
refuxiadas, cunha aposta decidida pola 
paz. Neste contexto só podemos dicir alto 
e claro cese ao fogo en Gaza xa! 

De cara ás eleccións ao Parlamento Europeo previstas para o vindeiro 6-9 de 
xuño, falamos co/as principais representacións electorais dos partidos políticos 
galegos que compiten por obter os seus escanos para o período lexislativo 2024-
2029. As preguntas realizadas foron as seguintes: 

Entrevistas a candidatos galegos nas eleccións ao Parlamento 

Estas entrevistas tamén foron enviadas aos candidatos Francisco Millán Mon (PP) e Borja San Ramón Tizón (Unidas Podemos Galicia) que finalmente non puideron respon-
der. Pregamos desculpas aos nosos lectores. 

"O BNG é a única voz que defende 
os intereses galegos na UE"

www.novasdoeixoatlantico.com

1. “Galicia marca o rumbo en Europa” é 
o programa electoral co que, en conxunto 
coas propostas da nosa organización a 
nivel estatal, concorremos aos próximos 
comicios europeos que se celebrarán o 9 
de xuño. En Sumar, así como en Sumar 
Galicia, somos unha plataforma europeísta 
que promove un modelo social europeo 
baseado na solidariedade como eixo fun-
damental para a construción de cidada-
nía. 

A Unión Europea precisa de movementos 
como Sumar para facela máis crible, de-
mocrática, máis social e máis cohesionada. 
Precisa de forzas políticas serias que mar-
quen un rumbo transformador para que a 
xente viva mellor, para as mulleres e para 
a mocidade. De forzas políticas como 
Sumar e Sumar Galicia, pacifistas e conse-
cuentes, que se opoñen á guerra de Ucraína 
e á invasión de Gaza e sentan as bases 

para a paz, como o recoñecemento do Es-
tado palestino, proposto pola nosa orga-
nización como condición necesaria para 
un pacto de Goberno no Estado. Pero 
tamén capaces de fomentar unha transición 
ecolóxica necesaria e xusta, contrarias a 
modelos como os de Altri en Palas de Rei, 
pero xerando alternativas de industriali-
zación para Galicia. O Pacto Verde Europeo 
debe de ser panca para a nosa necesaria 
reindustrialización.  

Galicia ten que formar parte activa no 
novo reto europeo. A nosa demografía, 
novas oportunidades de emprego e de 
atracción de talento, as nosas conexións 
ferroviarias con Europa. a Eurrorexión co 
Norte de Portugal, unha terra que coide 
do seu territorio, do seu litoral, dos seus 
maiores; os nosos valores culturais e li-
güísticos nunha Europa multicultural, son 
elementos estratéxicos na nosa acción po-

lítica en Europa. 
2. O avance das forzas máis reacciona-

rias, a exacerbación da crise climática, o 
xenocidio do pobo palestino, a agresión 
rusa a Ucraína así como a crecente com-
plexidade dos desafíos globais (financeiros, 
enerxéticos, ecosociais), afianzan o actual 
marco de encrucillada e cambio de ciclo 

tamén en Europa. 
Diante desta encrucillada, Sumar aposta 

por unha Europa social, por un novo con-
trato social na UE, por un europeísmo 
transformador, fronte a alternativas reac-
cionarias e unha volta a políticas de dura 
auteridade fiscal que estragan o modelo 
social europeo, o noso Estado de Benestar. 
A xestión solidaria e expansiva da pande-
mia, a resposta urxente de acollida da 
poboación ucraína, son respostas que de-
mostran que unha Europa social pode 
afrontar os novos desafíos, internos e ex-
ternos. Son respostas solidarias e com-
partidas por toda a Unión, radicalmente 
distintas aos modelos impostos durante a 
Gran Recesión dende a "ortodoxia fiscal" 
e que debemos de superar de forma es-
trutural para avanzar cara un proxecto 
europeo máis democrático e solidario. 

Reformas nos Tratados para unha maior 
democratización da gobernanza europea, 
unha  maior autonomía estratéxica, unha 
visión multilateral fronte a Europa "for-
taleza", garantir unha transición dixital 
con dereitos, que poña o proxecto europeo 
ao servizo da nosa mocidade, son metas 
inaprazables para o vindeiro quinquenio 
europeo. 

Juan Manuel Díaz-Villoslada | Número 10 pola lista de SUMAR Galicia 

1. Os socialistas galegos comprometé-
monos a seguir exercendo como o principal 
interlocutor político de Galicia diante das 
institucións europeas para que as priori-
dades do país contribúan a orientar o pro-
xecto comunitario. Entre estas prioridades 
hai que salientar que na próxima lexislatura 
deberase abordar a negociación e aproba-
ción do novo marco financieiro post 2027. 
Reclamaremos que non se vexa mermados 
os orzamentos adicados ás políticas de 
cohesión e desenvolvemento rexional, 
mundo rural e pesca, defendendo un reforzo 
do presuposto comunitario para abordalas 
con garantías. 

Necesitamos tamén unha revisión da 
PAC para o establecemento de "cláusulas 
espello" -mesmo nivel de esixencia aos 
produtos importados- así como unha sim-
plificación administrativa e redución bu-
rocrática. En canto á pesca, defendemos 
que se reforme a Política Común para 
buscar un mellor equilibrio do piar social 
e económico respecto do ambiental, unha 
maior atención e definición da pesca arte-
sanal, reforzar o papel da muller e impulsar 

a modernización da flota. 
Galicia ten igualmente unha grande ri-

queza de recursos enerxéticos renovables 
autóctonos. Seguiremos promovendo que 
a transición ecolóxica sexa garantista, ba-
seada na planificación e no dialogo coas 
rexións e sectores involucrados. Traballa-
remos para reducir a factura enerxética e 
mellorar a nosa competitividade. Tratase 
tamén dunha oportunidade industrial que 
defenderemos para atraer cadeas de valor 
e servizos asociados con capacidade para 
xerar emprego estable para as e os gale-
gos. 

Para nós é irrenunciable a promoción 
da lingua e cultura galega: imos a seguir 
impulsando a implantación do galego como 
lingua oficial na Unión Europea, así como 
iniciativas que promovan a conservación 
e difusión da cultura galega na Unión Eu-
ropea. Promoveremos programas que apoien 
as actividades culturais e a educación en 
galego. 

Finalmente, debemos fomentar o de-
senvolvemento de infraestruturas críticas, 
como melloras nas redes de transporte e 

en tecnoloxías dixitais co resto de Europa, 
prestando especial atención nas redes 
transeuropeas de transporte -en liña co 
compromiso do Goberno socialista para 
acelerar o Corredor Atlántico- e de ener-
xía. 

 
2. Hai que falar das cousas polo seu 

nome: a maior ameaza á democracia 
europea hoxe en día ven da man do 
ascenso da ultradereita e a falta de con-

vicción da dereita clásica para manter o 
'cordón sanitario' fronte a estas forzas 
que socavan a convivencia democrática e 
os dereitos de cidadanía, sendo que non 
só compra o discurso senón que cogoberna 
co extremismo en distintos Estados mem-
bros. Os socialistas non imos dar nin un 
paso atrás en defensa dos valores demo-
cráticos da Unión e na defensa dos dereitos 
das mulleres ou de colectivos ameazados 
por eses grupos, como o colectivo LGTBI. 

Igualmente, para facer fronte ás solucións 
simples dos populismos, cómpre desenvolver 
políticas que aborden as desigualdades 
sociais e económicas, que son a miúdo a 
raíz do descontento que alimenta o popu-
lismo. Iso inclúe iniciativas para o emprego, 
a educación e a protección social. Defen-
demos o impulso dunha axenda social 
sólida que protexa e garanta o benestar 
dos europeos, incluíndo un salario mínimo 
europeo, a transparencia salarial, o des-
pregue do Pilar Europeo de Dereitos Sociais, 
unha Estratexia Europea de loita contra a 
Pobreza ou unha Garantía Infantil Europea. 
Tamén cremos necesario reforzar a trans-
parencia e rendición de contas: promove-
remos reformas que aumenten a transpa-
rencia das institucións europeas e que 
permitan achegar unha maior participación 
cidadá nas decisións políticas, o que 
axudará a mellorar a confianza na UE.

Nicolás González Casares | Número 11 pola lista do PSOE 

 "A UE precisa de movementos 
como Sumar para facela  

máis crible"

 "A maior ameaza á democracia 
é o ascenso da ultradereita"

Entrevistas a candidatos galegos nas eleccións ao Parlamento 

A
 Alcaldesa Nidia Arévalo, o 
seu tenente de alcaldesa e 
concelleiro de Obra Pú-

blica, Camilo Grandal, e o edil de 
Patrimonio, Leo Costas, informa-
ron de que o Concello inicia o 
procedemento de contratación 
dun Estudo Integral da Rede Via-
ria Municipal que a administra-
ción local financiará grazas á sub-
vención de 10.000 euros que lle 
vén de ser concedida pola Axen-
cia Galega de Desenvolvemento 
Rural, AGADER, da Consellería do 
Medio Rural. 

Este Servizo de estudo integral 
da rede viaria municipal ven a 
complementar e mellorar o in-
ventario de camiños e rueiro co 

que conta o Concello de Mos e 
data do ano 2016. Toda esta in-
formación recollerase, compilarase 
e entregarase nun arquivo vec-
torial compatible cos sistemas 

de información xeográfica (SIX) 
e estará definida no sistema de 
referencia ETRS89 (European Te-
rrestrial Reference System 1989), 
fusa 29N). 

Mos completa o seu inventario vial 

A
 Alcaldesa de Mos, Nidia 
Arévalo, lamentou que 
“unha vez máis e tras sete 

anos nesta liña, Ecoloxistas en 
Acción e a Comunidade de Mon-
tes de Tameiga continúen alar-
mando á poboación, con clara 
intencionalidade política de cara 
ás eleccións europeas de xuño" 
no relativo ao tratamento das au-
gas na parroquia de Pereiras. 

Técnicos municipais acudiron 

a supervisar e inspeccionar a 
zona para verificar a procedencia 
e a calidade das augas referidas, 
que á vista e ao olfato semellan 
limpas e sen olor, sendo proba-
blemente pluviais das choivas 
destes días. Arévalo criticou a  
"alarma innecesaria" sobre un 
presunto verquido de fecais nas 
proximidades da Cidade Deportiva 
do RC Celta en Pereiras que, fi-
nalmente, non foi detectado. 

Concello comproba a calidade 
das augas en Pereiras 

A
 directora de Estratexia in-
dustrial e solo empresa-
rial da Consellería de Eco-

nomía e Industria, Margarita 
Ardao e a alcaldesa de Mos, 
mantiveron unha reunión para 
abordar o novo parque empre-
sarial de Arrufana en Louredo, 

adxudicado pola Xunta en 2023. 
O contrato para a elaboración 

do plan, autorizado pola empresa 
pública Xestur, pretende ordenar 
unha superficie de preto de 
480.000 m2 en terreos do concello 
para poñela á disposición do te-
cido empresarial. 

Novo Parque Empresarial de 
Arrufana en Louredo 

A
 Alcaldesa Nidia Arévalo e 
a concelleira de Emprego, 
Julia Loureiro reuníronse 

cos participantes no PROGRAMA 
EMPRENDEMOS 2024 que se está 
a desenvolver na Axencia de Co-
locación mosense. A iniciativa 
municipal pretende valorizar o 
talento de cada emprendedor/a, 
así como ofrecer servizos de ti-
toría para desenvolver a idea de 
negocio, trámites e información 
sobre financiamento público e 
privado durante dous meses, a 

través do Servizo de asesora-
mento. O programa lévase a cabo 
en colaboración con entidades 

como Espazo Coop (Rede Eu-
sumo), Fundación Ronsel e Rede 
Araña. 

EmprendeMos 2024 

O
 Pleno do Concello de 
Mos aprobou por maio-
ría, cos votos a favor 

do Partido Popular e en contra 
de PSOE e BNG, unha moción 
instando ao goberno de España 

a retirar o Índice de Prezos de 
Alugueiros publicado no BOE o 
15 de marzo de 2024, solicítase 
ao goberno a elaboración de es-
tudos independentes de impacto 
no mercado. 

Aprobada moción sobre vivenda

A
o longo dos matinais do 
Festival, preto de 250 es-
tudantes de 5º e 6º de 

Educación Primaria dos colexios 
do Porriño pasarán pola sección 
“Cans do futuro”, que ten como 
obxectivo achegar aos máis no-
vos ao cinema e coñecer máis 

de cerca o Festival e a aldea de 
Cans.  

Os institutos participantes 
son o CEIP Antonio Palacios, 
CEIP Budiño, CEIP Atios, CPR 
Hermanos Quiroga, CEIP da Ri-
beira, o CEIP Xosé Fernández 
López e CPR Santo Tomás.  

O alumnado coñece o 
"Cans do futuro" 

A
 Xunta de Galicia e o Con-
cello do Porriño deron co-
mezo ás obras de restau-

ración do Templete de San Luís, 
que se adxudicaron por 224.843 
euros. A estrutura deseñada polo 
arquitecto porriñés Antonio Pa-
lacios para acceder á estación 
do metro na Gran Vía en Madrid, 
construíuse en 1919 e desmon-
touse en 1970-71, despois de 
colocarse as escaleiras mecáni-
cas como nova alternativa de ac-
ceso.  

As actuacións previstas inclúen 
a limpeza e restauración da fábrica 
de pedra para, despois, realizar 
un revestimento de granito que 
permita recuperar o seu aspecto. 
Ademais eliminaranse os muretes 
que o delimitan no parque faci-
litando que sexa accesible desde 

todas as direccións e proxectarase 
unha pavimentación con granito 
azul noite xerando un espazo 
propio dentro do conxunto do 
parque. O proxecto complétase 
coa instalación da visera para 
protexer o monumento das in-

clemencias meteorolóxicas e dar 
acubillo a posibles actividades, 
e un elemento de vidro semellante 
ao orixinal da parada do metro 
así como a incorporación dun 
novo sistema de iluminación de 
presencia e ornamental.  

Comeza a restauración do  
Templete de San Luís 

O
 5 de xuño comezará o 
servizo directo e itine-
rante de atención cidadá 

do Concello para percorrer cada 
mércores as parroquias do Porriño 
a través dunha autocaravana que 
estará no mes de xuño no Centro 
Cultural de Mosende; no Centro 
Cultural de Cans; no Centro Cul-
tural de Atios; e no Centro Cultural 
A Forna de Budiño. Posterior-
mente en xullo estará no Centro 
Cultural San Salvador de Torneiros; 
no Centro Cultural de Pontellas; e 
no Centro Cultural de Chenlo. 

“Trátase dun servicio pioneiro 
en España co que reafirmamos o 
noso compromiso coa cercanía e 
a atención directo á nosa veci-

ñanza”, explicou o Alcalde Ale-
jandro Lorenzo. O obxectivo é 
“proporcionar unha cobertura 
completa ás diversas necesidades 
e demandas dos veciños e veciñas 

do Porriño, incluindo temas re-
lacionados con servicios sociais, 
atención cidadá, urbanismo, lim-
peza, obras públicas e sanea-
mento”. 

Autocaravana itinerante para as parroquias 

M
arcelo Rodríguez, 
concelleiro do BNG 
do Porriño, denun-

ciou que "o Concello incum-
pre a lexislación galega e eu-
ropea" sobre compostaxe 
tomando en conta que "non 
hai contedores marróns sufi-
cientes nas rúas, que só hai 
unha illa de composteiros en 
San Sebastián, cun funciona-
mento mellorable". 

Os nacionalistas presentaron 
un rogo no último pleno para 
que o goberno de Alejandro Lo-
renzo implante medidas reais coas 
que cumpran coa lexislación eu-
ropea e galega, entre elas a co-
locación de máis contedores ma-
rróns, máis illas de composteiros 

e novas campañas de información 
sobre xestión da materia orgánica. 
O 31 de decembro de 2023 foi a 
data límite establecida dende a 
UE para a implantación da reco-
llida diferenciada de materia or-
gánica nos Concellos para procesos 
de compostaxe.  

BNG: "o goberno incumpre 
normativa europea de 

compostaxe" 

www.novasdoeixoatlantico.com

O
 Concello do Porriño avan-
zou na humanización do 
seu centro urbano do-

tando de partida orzamentaria un 
dos proxectos urbanísticos de 
maior impacto: a humanización 
da contorna do centro social que 
condicionará as rúas Antonio Pa-
lacios, Domingo Bueno, Ramón 
González e Pío XII creando un 
gran espazo público cunha Zona 
Verde e prioridade peonil.  

O goberno municipal aprobou 
definitivamente a modificación 
orzamentaria que consigna a apor-
tación municipal comprometida 
no convenio asinado coa Depu-
tación de Pontevedra para executar 

a primeira fase do proxecto. Con-
cretamente 460.000 euros, o 33% 
do orzamento total.  Simultanea-

mente, o Concello do Porriño está 
adquirir os terreos necesarios para 
levar a cabo estas obras.  

O casco urbano do Porriño será 
unha gran Zona Verde 

O
 grupo municipal 
do BNG no Po-
rriño denunciou 

deficiencias en obras que 
tiveron un custo próximo 
ao millón de euros e que 
foron recentemente exe-
cutadas pola Xunta de 
Galicia na contorna do 
Paso a Nivel do Porriño, parti-
cularmente na accesibilidade en 
tramos das beirarrúas da rúa Pro-
greso así como na rúa Bos Aires.  

A colocación dalgunhas  xar-
dineiras limita a anchura para o 
libre paso e dificulta o cruce de 
persoas con necesidades espe-

ciais. Ademais, ao non se intervir 
no tramo da beira pegada á vía 
do tren, non se elimina o im-
portante desnivel existente entre 
a zona de tránsito de vehículos 
e a zona de peóns, mantendo 
nunha obra nova unha barreira 
arquitectónica.  

BNG denuncia deficiencias 
en obras municipais 

O
 Alcalde, Alejandro Lo-
renzo, supervisou os tra-
ballos de acondiciona-

mento da Sala de Exposicións 
"Antonio Palacios". Trátase dun 
céntrico espazo situado preto da 
Casa Consistorial, que dispón 
dunha superficie útil de 107,88 
m2 e que ata o de agora se ato-
paba totalmente lóbrego.  

O obxectivo é que abra as súas 
portas este 2024 no marco do 
ano ̀ Antonio Palacios. Patrimonio 
do Porriño´ que conmemora o 150 
aniversario do nacemento do ar-
quitecto e os 100 anos da cons-
trución da Casa Consistorial. 

As obras de adaptación requiren 
unha inversión de preto de 67.000 
euros e céntranse na acometida 

de instalacións de ventilación, 
climatización, electricidade, pro-
tección contra incendios e tamén 
a formación das fachadas, principal 
e traseira. Simultaneamente está 

a traballarse no proxecto de mu-
sealización da sala, co obxectivo 
de que se garantice unha adecuada 
visión das pezas e a súa conser-
vación.  

En marcha a Sala de Exposicións 
"Antonio Palacios"  

D
esde mediados de fe-
breiro está en marcha 
o Plan Integrado de 

Emprego (PIE) con 100 partici-
pantes, logrando a inserción la-
boral dun 40% deles segundo 
declarou Rosario Costas, Conce-
lleira de Emprego e Formación.  

O Alcalde, Alejandro Lorenzo 
entregou os diplomas dos 13 
cursos impartidos en competen-
cias como habilidades sociais, 
técnicas de venda, emprende-

mento, búsqueda de emprego, 
manipulación de alimentos, ma-
nexo e uso seguro de carretillas 
elevadoras, entre outros cursos. 
Tamén ofrécense cursos de coa-
ching, novas tecnoloxías ou idio-
mas, entre outros.  

O PIE conta cunha subvención 
por parte da Consellería de Pro-
moción do Emprego e Igualdade 
de 220.000€, que, xunto aos 
55.000€ de achega municipal, 
suma un total de 275.000€ 

PIE logra un 40% de 
inserción laboral 

www.novasdoeixoatlantico.com

A
 Alcaldesa Loli Castiñeira, 
en presenza dos colectivos 
sociais e da veciñanza, 

inaugurou para o espazo público 
o Carreiro do Rollo, definido por 
ela mesma como un “espazo mul-
tixeracional" para o encontro e o 
disfrute dos veciños. No acto de 
inauguración deste novo espazo 
onde se descubriu unha placa 
conmemorativa tamén participa-
ron os redactores do proxecto, 
Carlos Álvarez e Suso Varela (Mun 
Arquitectura). 

A recuperación da zona supón 
tamén a eliminación dun punto 
negro recollido no mapa que des-
tes puntos elaborou fai anos a 
Concellaría de Igualdade; así apa-
rece un espazo aberto e iluminado 
a través dunha nova pequena 

praza para a veciñanza.  
O Concelleiro de Mobilidade, 

Marcos Troncoso, realizou un per-
corrido histórico pola importancia 
do camiño, que entroncaba coa 
Vereda Real Tui-Salceda-Pontea-

reas, e que comunicaba tamén co 
Porriño polo barrio de Altamira. 
Coa apertura dos novos viais, o 
carreiro foi quedando en desuso, 
e nos últimos anos presentaba un 
aspecto demasiado deteriorado. 

O Carreiro do Rollo xa é un espazo 
de encontro veciñal 

A
 voceira do grupo munici-
pal do PSdG-PSOE de Sal-
ceda, Verónica Tourón, 

considera que Movemento Sal-
ceda continúa a manter a "liña 
de goberno desnortado que se 
iniciou dende que arrancou a 
actual lexislatura" sen atender 
os temas que demanda a veci-
ñanza. 

Destacan aquí a elaboración 
dos orzamentos municipais, a 
concreción dos axustes que se 
deben facer nos gastos munici-
pais conforme ao Plan de Axuste 

asinado, ou as propostas de de-
senvolvemento das diferentes 
dotacións municipais para unha 
mellor prestación dos servizos 
públicos municipais. Tamén cri-
ticou a proposta de recuperación 
das fachadas do antiga Praza de 
Abastos porque "non procede 
nun momento económico com-
plexo para as arcas municipais". 
"Este é un goberno que ten 
moita 'fachada' pero ningún con-
tido detrás, ningunha idea, nin-
gún proxecto para Salceda" sen-
tenciou Tourón. 

PSOE: "a liña do goberno 
municipal é desnortada"  

E
ste 1º de xuño dará inicio 
en Salceda de Caselas o fes-
tival A Revolta Fest, que 

tras unha década de existencia 
pretende nesta edición acadar un 
maior impacto e repercusión a ni-
vel internacional.  

Como principal actividade, o 
festival contará co Break Dance,  
este ano incluída como disciplina 
nos Xogos Olímpicos. Haberá un 
taller gratuíto para os rapaces e 
rapazas e o campionato profesional, 
"Who Rules International", polo 
que xa pasaron por Salceda nu-
merosos/as representantes olím-
picos/as de diversos países, como 
Brasil, Francia, Finlandia, España....  

Nun entorno natural, e de es-
pectacular beleza, na actualidade 
o Festival celébrase no Parque 

Raíña Aragonta. O festival manterá 
o acceso ao público de maneira 
libre e gratuíta.

A cultura urbana ten a súa cita  
na Revolta Fest 

O
 Concello vén de rematar 
a primeira fase do seu 
Plan Anual de Desbroces 

que botou a andar no mes de fe-
breiro cun orzamento de 36.000€ 
dentro do Plan +Provincia da De-
putación. A cantidade de quiló-
metros desbrozados en viais e 

camiños municipais ronda os 190 
kms, ademais de preto de 8 kms 
en sendas (5,5 Senda do rio Ca-
selas, 1,7 kms Senda do río Lan-
dres e 400 m da senda da La-
goela) A segunda fase do Plan 
irá polas parroquias de Santa Ma-
ría, San Xurxo e Picoña. 

Plan Anual de Desbroces 



C
umprindo coa súa cita 
anual, Marián Mouriño, 
presidenta do Real Club 

Celta, impuxo as no estadio 
Abanca Balaídos as Insignias de 
Ouro do club a 55 leais celtistas 
que cumpriron 50 anos de anti-
güidade como abonados.  

"Sodes o exemplo do futuro 
celtismo" asegurou a presidenta 
antes de inmortalizar a tradicional 
foto de familia xunto con conse-
lleiros, capitáns do primeiro equipo 
e representantes do club, entre 
os que destacaron figuras actuais 
como Iago Aspas, Kevin Vázquez 
e Iván Villar e lendas do club 
como Atilano Vecino, Vlado Gudelj, 
Vicente Álvarez e Sergio Álvarez. 
Entre os 55 abonados homena-
xeados destaca o ponteareán Ma-
nuel D. Davila Sobral.  

Editorial NOVAS DO EIXO ATLÁNTICO S.L. 
Avda. Sarmiento Rivera, 4-4ºD  
36860 PONTEAREAS - GALIZA  
T. 658 58 50 49 
x.foroapeneira@gmail.com

M
áis de 12.000 persoas 
pasaron pola XXI edi-
ción do Festival de 

Cans, que tivo lugar nesta aldea 
de O Porriño, entre o martes 20 
e o sábado 25 de maio, un dato 
considerado "excelente" pola or-
ganización. 

A curta “O Frío” de Pablo Do-
pazo foi a gran triunfadora con 
tres premios. O Festival tivo un 
remate espectacular no Espazo 
Estrella Galicia da Leira do Río, 
coa actuación de The Rapants 

ante 2.000 persoas. Tamén des-
tacaron as actuacións de Su Ga-
rrido no Espazo Rei Zentolo; o 
multitudinario coloquio co ci-
neasta David Trueba, ao que asis-
tiron máis de 300 persoas; a co-
locación da estrela á Premio Pe-
digree María Vázquez coa presenza 
do Ministro de Cultura Ernest Ur-
tasun e a Vicepresidenta do Go-
berno Yolanda Díaz. Outros dous 
momentos cargados de emoción 
foron os da homenaxe a Kepa 
Junkera e á actriz Janet Novás. 

Unha "excelente" XXI 
edición do Festival de Cans 

A
 campaña de divulgación 
da toponimia galega To-
ponimízate. Falámosche 

dos nomes da túa terra volverá 
percorrer neste 2024 as catro 
provincias galegas na procura de 
persoas e entidades que se su-
men aos milleiros de colabora-
dores que están a participar na 
recolla de nomes de montes, lei-
ras, fontes, camiños, regos, de-
vesas e outros microtopónimos 
a través da plataforma Galicia 
Nomeada e da súa aplicación 
para dispositivos móbiles.  

Coordinada e desenvolvida 
pola RAG e financiada pola Xunta, 

a campaña dará a coñocer a 
orixe e o significado de máis de 
1.300 topónimos pertencentes 
aos doce concellos seleccionados: 
Camariñas, Tordoia e Boiro na 
provincia da Coruña; Abadín, An-
tas de Ulla e Láncara en Lugo; 
Cualedro, Vilar de Santos e A 
Arnoia en Ourense; e Salceda de 
Caselas, Barro e A Illa de Arousa 
en Pontevedra.  

Dende a primeira edición de 
Toponimízate en 2017, máis de 
5.000 persoas participaron nas 
charlas impartidas por todo o 
país, apuntou o filólogo da RAG 
encargado de impartilas.  

Toponimízate 2024 
percorrerá doce Concellos 

50 anos de fidelidade celtista 

C
atro obras promoverán a 
protección do recurso hí-
drico nos Concellos de 

Moeche, Poio, Verín e Viveiro tras 
gañar o Concurso de Murais ‘Peo-
ple & Planet’ enmarcado na 
Axenda 2030. 

As propostas de Mikel Erkiaga, 
Isa Bermúdez, Noé Peiró e Raúl 
del Carmen resultaron ser as que 
mellor ilustran o Obxectivo de 
Desenvolvemento Sostible número 
6, que chama a “garantir a dis-
poñibilidade de auga e a súa 
xestión sustentable e o sanea-
mento para todas as persoas”. 
As e os muralistas terán a opor-
tunidade de presentarlle as súas 
propostas á mocidade dos muni-
cipios onde interveñan, podendo 

recoller as súas ideas e integrala 
nun pintado colectivo. 

Unha viaxe sostible a Cabo 
Verde volve ser o premio nesta 
segunda edición do certame, con-

vocado polo Fondo Galego de 
Cooperación e Solidariedade e 
cofinanciado polo programa DEAR 
da Comisión Europea.

Concellos galegos gañan o Concurso de 
murais ‘People & Planet’ 

O ponteareán Manuel D. Davila Sobral. 




